
                                                                                2020 жылғы 12 наурыздағы

                                                                                Тұрақты комиссияның

                                                                                қаулысы

Нұр-Сұлтан қаласында 2023 жылға дейін
аула клубтарын дамыту тұжырымдамасының 
жобасы туралы

         Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы 
«Нұр-Сұлтан қаласының Жастар саясаты мәселелері басқармасы» ММ әзірленген Нұр-Сұлтан қаласында 2023 жылға дейін аула клубтарын дамыту Тұжырымдамасын (бұдан әрі – Тұжырымдама) жобасын тыңдап және талқылағаннан кейін Тұжырымдаманы іске асыру жаңа аула клубтарының заманауи инфрақұрылымын құруға, жаттығу, шығармашылықпен айналысуға және қаладағы өскелең ұрпақтың бос уақытын жоғары деңгейде ұйымдастыруға ықпал ететіндігін атап өтті.

Елордадағы 21 аула клубтарының 5-і жертөледе, 7-і астыңғы қабаттарда, 5-і тұрғын үй кешендерінің бірінші қабаттарында, тек 4-і ғана жеке ғимараттарда орналасқан.

Тұжырымдаманың негізгі бағыты аула клубтары жүйесіне жаңа технологияларды енгізу және мектептердегі спорттық құрылыстарды тиімді пайдалану болып табылады.

Жаңа тұжырымдаманың аясында аула клубтарының брендтерін көбірек танымал ету үшін жаңа логотипті енгізу ұсынылады.

Аула клубтары жүйесінде жаңа технологияларды қолдану, аула клубтарының жұмысын бақылау мен басқаруды жақсартатыны сөзсіз.

Аула клубы туралы егжей-тегжейлі ақпарат алу үшін барлық аула  клубтарының орналасқан жері және барлық мұғалімдердің мәліметтері көрсетілген бірыңғай сайт жасалады. Android және IOS платформаларының негізінде қосымша жасалды, онда оқушылардың ата-аналары балаларының жетістіктерін бақылай алады.

Аула клубтарының жұмыс істеуі үшін маркетингтік шаралар кешені өткізіледі. Оларды ілгерілету үшін әлеуметтік желілерде аккаунттар құру жоспарлануда. 

Веб-платформалар іске қосылады, онда пайдаланушылар мен келушілер алдағы оқиғалардың афишаларымен танысады, семинарлар, тренингтер бөлмесіне тапсырыс беріп, білім тарату орталықтарының жұмысы туралы ақпарат ала алады және көрсетілетін қызметтердің тізімі мен ережелерімен танысады.

2020 жылдың соңына дейін қол жеткізілген нәтижелерді бағалаудың индикаторлары «Астана Жастары» КММ-нің балансында тұрған барлық аула клубтарын жаңғырту, абаттандырылған аула клубтарына келушілер мен пайдаланушылар санын 50%-ке, соның ішінде мүмкіндігі шектеулі жандардың 30%-ке дейін ұлғаюы, 15 жаттықтырушының біліктілігін арттыру, өткізілетін іс-шаралар саны тоқсанына кемінде – 10 іс-шара, жылына – 
40 іс-шара, бұқаралық ақпарат құралдарында және әлеуметтік медиа кеңістіктегі жарияланымдар саны аптасына кемінде – 4 жеткізу.

Тұжырымдама жобасында халықтың бос уақытын сапалы қамтамасыз етудің барлық шаралары ескерілген: жастар мен жасөспірімдердің бос уақыты сапасын жақсарту, жастар мен жасөспірімдерді қызығушылық бойынша біріктіру, жастар мен жасөспірімдермен мәдени-бұқаралық жұмыс жүйесін жетілдіру, жасөспірімдер ортасында саламатты өмір салтын насихаттау.

Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы Тұжырымдама жобасын іске асыру үшін аула клубтарын кеңістікті аймақтарға бөлудің типтік сызбасын құру қажет екендігін де атап өтті.

Оснымен қатар, 2023 жылға дейін мекеменің балансында тұрған барлық үй-жайларды жөндеу, тозудың жоғары проценті бар барлық жабдықтарды және спорт үшін ескірген құралдарды алмастыру қажет.

Келушілер контингентінің жасын, саны мен сапасын арттыру үшін әлеуметтік кәсіпкерлікті дамыту және аула клубтарының негізінде стартап жобаларды іске қосу қажет. 
Жоғарыда баяндалғанды ескере келе, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТЕДІ:

         1. Нұр-Сұлтан қаласында 2023 жылға дейін аула клубтарын дамыту Тұжырымдамасының жобасы мақұлдансын.

2. Нұр-Сұлтан қаласы әкімдігіне, Нұр-Сұлтан қаласы әкімінің осы салада жетекшілік ететін орынбасарына:

Нұр-Сұлтан қаласында 2023 жылға дейін аула клубтарын дамыту Тұжырымдамасын іске асыру үшін инвесторларды тартуға жәрдемдесу ұсынылсын. 

3. «Нұр-Сұлтан қаласының Жастар саясаты мәселелері басқармасы» мемлекеттік мекемесі «Нұр Сұлтан қаласының Мәдениет басқармасы» ММ, 
«Нұр Сұлтан қаласының Спорт басқармасы» ММ, «Нұр Сұлтан қаласының Білім басқармасы» ММ бірлесе отырып Нұр-Сұлтан қаласында 2023 жылға дейін аула клубтарын дамыту Тұжырымдамасын іске асыру бойынша жұмысты бастау ұсынылсын.

          4. «Нұр-Сұлтан қаласының Жастар саясаты мәселелері басқармасы» мемлекеттік мекемесіне:

балалар мен жасөспірімдердің қажеттіліктері мен қызығушылықтарына сәйкес «Пригородный», «Үркер», «Өндіріс» тұрғын алаптарында аула клубтарын ашу мәселесін зерделеу және аула клубтарын аула клубтарын кеңістікті аймақтарға бөлудің типтік сызбасын құру;
қолданыстағы аула клубтарында күрделі жөндеу жұмыстарын жүргізіп жұмыс істеуге ыңғайлы жағдай туғызу, тозудың жоғары проценті бар жабдықтарды алмастыру;

әлеуметтік кәсіпкерлікті дамыту және келушілер контингентінің жасын, саны мен сапасын арттыру үшін әлеуметтік кәсіпкерлікті дамыту және аула клубтарының негізінде стартап жобаларды орналастыру мәселесін пысықтау;

аула клубтарының әртүрлілігі мен қызметін кеңейту туралы мәселені пысықтау және аула клубтарының қызметінде хоккей спортын ашудың орындылығын зерттеу ұсынылсын. 

         5. «Нұр-Сұлтан қаласының Экономика және бюджеттік жоспарлау басқармасы» мемлекеттік мекемесіне:

            Тұжырымдаманы іске асыру мақсатында мемлекеттік әлеуметтік тапсырыс іске қосылған кезде қосымша қаржыландыру мүмкіндігін қарастыру ұсынылсын. 

6. Осы қаулының орындалуын бақылау қалалық мәслихаттың заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін. 

Нұр-Сұлтан қаласы мәслихатының

заңдылық, құқық тәртібі 

және қоғаммен жұмыс жасау

мәселелері жөніндегі тұрақты

комиссияның төрағасы   





              Қ. Таукен

